
AGROKLASTERLAR ICHKI 
SOTISH JARAYONIDA 

TRANSFERT BAHOLARNI 
BELGILASHNI TASHKILIY-

USLUBIY JIHATLARI
Eshmuradov Ulug‘bek Tashmuratovich

Samarqand davlat veterinariya meditsinasi, chorvachilik va 
biotexnologiyalar universiteti mustaqil tadqiqotchisi

Annotatsiуa: Mazkur maqolada agroklasterlar tarkibiy bo‘linma (javobgarlik markaz)lari o‘rtasida bo‘ladigan hisob-kitob-
larda	qo‘llaniladigan	transfert	baholarning	tashkiliy–uslubiy	 jihatlari	atroflicha	tahlil	qilinib,	 transfert	baholarning	tarkibiy	
bo‘linmalar xarajatlari va daromadlarini hisobga olishda, moliyaviy natijalarini aniqlashda, faoliyatini baholashdagi ahami-
yati ochib berilgan. Shuningdek, agroklasterlarda transfert baholarni belgilashning maqbul usuli taklif etilib, ichki bo‘lin-
malar faoliyatini baholash orqali boshqaruv qarorlari samaradorligini oshirish masalalari yoritilgan.

Kalit so‘zlar: transfert baho, ichki bo‘linma, xarajat markazlari, javobgarlik markazlari, shartnomaviy bozor bahosi, 
tomonlar ning o‘zaro kelishuvi asosidagi shartnomaviy baho, tannarx plyus foyda, daromad, xarajat, moliyaviy natija, 
foyda.
Abstraсt: In this article, analyzes in detail the organizational and methodological aspects of transfer valuations used in 
calculations between structural divisions (responsibility centers) of agricultural clusters, when calculating the costs and 
income	of	structural	divisions	of	transfer	valuations,	when	determining	financial	results,	and	reveals	their	significance	in	
assessing	the	effectiveness	of	activities.	An	optimal	method	for	determining	transfer	prices	in	agricultural	clusters	is	also	
proposed	and	issues	of	increasing	the	efficiency	of	management	decisions	by	assessing	the	activities	of	internal	depart-
ments are highlighted.

Keу	words: transfer pricing, internal division, cost centers, responsibility centers, market price of the contract, contract 
price	by	mutual	agreement	of	the	parties,	costs	plus	profit,	revenue,	cost,	financial	result,	profit.
Аннотация:	 В	 статье	 подробно	 анализируются	 организационно-методические	 аспекты	 трансфертных	 оценок,	
используемых	при	расчетах	между	структурными	подразделениями	(центрами	ответственности)	агрокластеров,	
при	расчете	затрат	и	доходов	структурных	подразделений	трансфертных	оценок,	при	определении	финансовых	
результатов,	раскрывается	их	значение	в	оценке	эффективности	деятельности.	Также	предложен	оптимальный	
метод	определения	трансфертных	цен	в	агрокластерах	и	освещены	вопросы	повышения	эффективности	управ-
ленческих	решений	путем	оценки	деятельности	внутренних	подразделений.

Ключевые	слова:	трансфертное	ценообразование,	внутреннее	разделение,	центры	затрат,	центры	ответствен-
ности,	рыночная	цена	контракта,	цена	контракта	по	взаимному	согласию	сторон,	затраты	плюс	прибыль,	выручка,	
себестоимость,	финансовый	результат,	прибыль.

K I R I S H
Mamlakatimizni rivojlantirishning “2022–2026 yillarga mo‘ljallangan Yangi O‘zbekistonning taraqqiyot 

strategiyasi”da “Qishloq xo‘jaligini ilmiy asosda intensiv rivojlantirish orqali dehqon va fermerlar daromadini 
kamida 2 baravar oshirish, qishloq xo‘jaligining yillik o‘sishini kamida 5 foizga yetkazish, agrar sohada yuqori 
qo‘shilgan qiymat zanjirini yaratish loyihalariga 2023-yilda 1 milliard AQSh dollari ajratish, qishloq xo‘jaligini 
ilmiy asosda intensiv rivojlantirish orqali 2023-yilda daromadni kamida 25 foizga oshirish” [2] vazifalari belgi-
langan.

Ushbu vazifalarni bajarish uchun qishloq xo‘jaligi mahsulotlarini yetishtiruvchi, qayta ishlovchi va sotuvchi 
subyektlar o‘rtasidagi munosabatlarning huquqiy asosini mustahkamlash, sohaga investisiyalarni jalb qilish, 
resurstejamkor texnologiyalarni joriy etish borasida chora-tadbirlar amalga oshirilmoqda. Shu bilan birga, 
xo‘jalik yuritishning yangi shakli bo‘lgan agroklasterlarni tashkil etilishi qishloq xo‘jalik mahsulotlari ishlab chiqa-
rishni ko‘paytirish, sifatini yaxshilash, nobudgarchiligini oldini olish va mahsulotlarni iste’molga tayyor holda yet-
kazish bilan birga, qishloq xo‘jaligi mahsulotlari ishlab chiqaruvchilari iqtisodiy salohiyatini yaxshilash imkonini 
bermoqda.

Bugungi kunda agroklasterlarda yuz beradigan xo‘jalik operatsiyalarining asosiy qismi tarkibiy bo‘linma 

(javobgarlik markaz) lariga to‘g‘ri keladi. Har bir javobgarlik markazlarida turli xo‘jalik operatsiyalari amalga 
oshiriladi. Javobgarlik markazlari bir-birlari bilan iqtisodiy munosabatda bo‘lib, bu iqtisodiy munosabatlar, 
asosan, bir javobgarlik markazi mahsulotini ikkinchi javobgarlik markazi tomonidan xom ashyo sifatida  
foydalanishi natijasida yuzaga keladi. Ushbu javobgarlik markazlar yuridik jihatdan mustaqil bo‘lmasada, yurit-
adigan faoliyatlari bo‘yicha bo‘yicha nisbatan mustaqil hisoblandi. Natijada, har bir javobgarlik markazlari faoli-
yati natijalarini agroklaster tomonidan baholashda, ularning moliyaviy natijasi muhim hisoblanadi. Moliyaviy 
natijani aniqlash uchun javobgarlik markazlari daromadlarini hisoblashda ularning mahsulot (ish, xizmat)lariga 
ichki baho belgilash lozim. Bu ichki baho hozirgi kunda buxgalteriya hisobida transfert baho hisoblanadi.

Tadqiqot natijalari agroklasterlarda transfert baholarni tarmoq xususiyatlarini hisobga olgan holda belgilash, 
transfert baholar asosida bo‘linmalar daromadini aniqlash va bo‘linmalar faoliyatini baholash tartibi bo‘yicha 
tashkiliy-uslubiy jihatlarni takomillashtirish muammolar mavjudligini ko‘rsatmoqda.

M A V Z U G A  O I D  A D A B I Y O T L A R  T A H L I L I
Transfert baho makroiqtisodiyotning turli tarmoqlari va sohasida qo‘llanilib kelinmoqda. Transfert bahoni 

belgilashning turli usullari bo‘lib, ular bo‘yicha tadqiqotlar olib borilgan, uning natijasi ilmiy adabiyotlarda atrof-
licha yoritilgan.

Transfert baho bo‘yicha ilmiy-uslubiy manbalarni tahlili, transfert baholarni soliq solish nuqtayi nazaridan 
hamda bir korxona javobgarlik markazlari o‘rtasida o‘zaro bo‘ladigan hisob-kitoblarda qo‘llaniladigan transfert 
baholarni farq qilishini ko‘rsatmoqda. Tadqiqotimiz bir korxona javobgarlik markazlari o‘rtasida o‘zaro bo‘ladigan 
hisob-kitoblarda qo‘llaniladigan transfert baho bo‘yicha bo‘lib, keyingi bo‘limlarda shu haqda so‘z yuritiladi.

“Transfert bahosi –  bu aloqador tomonlar o‘rtasidagi operatsiyalarda narxlash (baholash). Transfert 
baholar, odatda, bir guruh kompaniyalar (turdosh shaxslar guruhi) umumiy foydasini soliq solish qulayroq 
yurisdiksiyalarda	joylashgan	kompaniyalar	foydasiga	qayta	taqsimlanishining	oldini	olish	uchun	fiskal	organlar	
tomonidan nazorat qilinadi” [23].

Kanadalik	professor	Entoni	Atkinson	korxonalar	ichidagi	javobgarlik	markazlarining	bir-biri	bilan	bo‘ladigan	
iqtisodiy munosabatlarida transfert baholarni qo‘llanilishini ta’kidlab, unga quyidagicha ta’rif bergan: “Transfert 
baho – bu javobgarlik markazlari o‘rtasida o‘tkaziladigan mahsulotlar (tovarlar, xizmatlar) narxlarini aniqlashda 
korxonalar foydalanishi mumkin bo‘lgan mexanizmlar va usullar to‘plamidir. Shuningdek, transfert bahoni bel-
gilashng quyidagi usullari mavjud:

1. Bozor bahosi asosida;
2. Xarajat asosida;
3. Shartnoma asosida;
4. Tartibga solinadigan asosda, tomonlar kelishuviga ko‘ra” [3].
Iqtisodiy	hamkorlik	va	taraqqiyot	tashkiloti	(IHTT)	(the	Organisation	for	Economic	Cooperation	and	Devel-

opment,	OECD)ning	transfert	baholar	bo‘yicha	tavsiyalari	amaldagi	usullarni	ikkita	guruhini	ajratadi:
“1. Tranzaksiya tahliliga asoslangan usullar:
● taqqoslanadigan nazoratsiz baholar usuli (comparable uncontrolled price method);
● keyingi sotish bahosi usuli (resale price method);
● “xarajatlar plyus” usuli (cost plus method).
2. Foyda tahliliga asoslangan usullar:
● foydani taqsimlash usuli (transactional net margin method);
●	 sof	foyda	usuli	(transactional	profit	split	method)	[4]. 
Agroklasterlarning ichki sotish jarayoni, ya’ni bir javobgarlik markazdan ikkinchi javobgarlik markazga 

mahsulot, ish va xizmatlar o‘tkazilganda qo‘llaniladigan ichki baho (transfert baho) bo‘lganligi uchun, bunda 
quyidagi	mualliflar	fikrlarini	ham	keltirib	o‘tamiz.	

Professor M.Z.Pizengols transfert baholar faqat boshqaruv hisobi qo‘llanilishini qayd etib o‘tgan. “Agar 
moliyaviy buxgalteriya hisobida materiallarni sotib olish va mahsulotlarni sotish uchun real narxlar qo‘llanilsa, 
boshqaruv hisobida “transfer baholari” keng qo‘llaniladi, ya’ni tashkilotning ichki tarkibiy bo‘linmalari o‘rtasidagi 
mahsulot, ishlar va xizmatlarni bir-biriga o‘tkazishda hisob-kitoblarda qo‘llaniladigan shartli baholar” [6].

Shuning transfert bahoni korxona ichidagi tarkibiy bo‘linmalar o‘rtasidagi hisob-kitoblarda qo‘llaniladigan 
baho	ekanligini	V.E.Kerimov	ta’kidlab	o‘tgan	bo‘lib,	unga	quyidagicha	ta’rif	bergan:	“Transfert	baho	bir	korxona	
ichida bir javobgarlik markazidan boshqa javobgarlik markaziga beriladigan mahsulot (materiallar, yarim tayyor 
mahsulotlar, tayyor mahsulotlar) yoki xizmatlar bahosini aniqlash uchun, faqat korxona ichida foydalaniladigan 
bahodir” [5]. 

Umuman olganda, boshqaruv buxgalteriya hisobi bo‘yicha tadqiqotlar olib borgan O‘zbekistonlik iqtisod-
chi-olimlar	ham	transfert	baho	bo‘yicha	tadqiqotlarida	shunga	o‘xshash	fikrlarni	bildirishganlar.	

Professorlar	 B.A.Xasanov	 va	A.A.Xashimovlar	 fikricha:	 “Transfert	 baho	 korxona	 ichida	 bir	 javobgarlik	
markazidan boshqa javobgarlik markaziga o‘tkaziladigan mahsulot (materiallar, yarim tayyor mahsulotlar, 

tayyor mahsulotlar) yoki xizmatlar bahosini aniqlash uchun foydalaniladigan bahodir” [10]. 
Professor	A.X.	Pardayev	va	Z.A.	Pardayevalar	ham	shunga	yaqin	bo‘lgan	fikrni	bildirishgan:	 “Transfert	

baho –  xo‘jalik yurituvchi subyektning ichki o‘tkazish bahosidir. Xo‘jalik yurituvchi subyekt bo‘linmalari va seg-
mentlari o‘rtasida buyumlar va xizmatlar uzatiladigan baho, bozor miqyosida o‘rnatilishi, tannarxga asoslanishi 
yoki kelishilgan bo‘lishi mumkin” [8]. 

T A D Q I Q O T  M A T E R I A L L A R I  V A  U S U L L A R I
Agroklasterlar faoliyatiga oid respublikamizda qabul qilingan me’yoriy-huquqiy hujjatlar, soha iqtisodchi 

olimlarining ilmiy ishlari, faoliyat yuritayotgan agroklasterlarga biriktirilgan yer maydoni, shu jumladan, ekin 
maydoni, qishloq xo‘jaligi ekinlarining hosildorligi va chorva mollarining mahsuldorligi, agroklasterlar yalpi 
hosilini aks ettiruvchi statistik ma’lumotlar hamda ilmiy-tadqiqot natijalarining materiallaridan foydalanildi. 

Ushbu maqolani tayyorlash jarayonida ilmiy-tadqiqot ishlarini bajarishda qo‘llaniladigan kuzatish, guruhlash, 
taqqoslash, tahlil qilish va boshqa ilmiy-tadqiqot usullardan foydalanildi.

T A H L I L  V A  N A T I J A L A R
Qishloq xo‘jaligida amal ga oshirilayotgan islohotlar natijasida shakllangan agroklasterlarning huquqiy, 

tashkiliy va iqtisodiy munosabatlarning muntazam ravishda tako millashtirib borilishi natijasida keyingi yillarda 
qishloq xo‘jalik mahsulotlari ishlab chiqarish hajmining tahlili, o‘sish sur’atlari yildan yilga oshib borayotganini 
ko‘rsatmoqda.	 “2019-yilda	 216,3	 trillion	 so‘mlik	 qishloq	 xo‘jalik	mahsulotlari	 yetishtirilgan	 bo‘lsa,	 2023-yilda	
ushbu	ko‘rsatkich	282,6	trillion	so‘mni	tashkil	etib,	joriy	baholarda	2023-yilda	2019-yilga	nisbatan	76,3	trillion	
so‘m yoki % ortiq mahsulot yetishtirilgan” [25].

Qishloq xo‘jalik mahsulotlari ishlab chiqarishdan boshlab, uni iste’molchiga yetkazish bir qancha jara-
yonlarni o‘z ichiga olib, ushbu jarayonlarni bir xo‘jalik yurituvchi subyektda birlashtirish natijasida agroklas-
terlar xo‘jalik yuritishning shakli sifatida agroklasterlar tashkil etildi. “Agroklaster – qishloq xo‘jaligi mahsulotlari 
ishlab chiqarish, qayta ish lash va sotish jarayonlarini yagona zanjirga birlashtirish va yuqori texnologik innova-
siyalardan foydalanish bilan bir qatorda, qishloq xo‘jaligi mahsulotlarini ichki va tashqi bozorda raqobatbar-
doshligini oshi rish, qishloq joylarda infratuzilma maj muini shakllantirish va rivojlantirish, qishloq aholisini ish 
bilan bandligi dara jasi va daromadlarini oshirish hamda ke lajakda qishloq xo‘jaligi mahsulotlari si fati va ekologik 
muhitni yaxshilashda faoli yat yuritadigan xo‘jalik yuritish subyektlaridan tarkib topadi” [7].

Agroklasterlarda keyingi yillarda javobgarlik markazlari o‘rtasidagi munosabatlarni tartibga solish, ular 
faoliyatini baholash va boshqa ko‘rilayotgan tadbirlar natijasida faoliyati natijasida oladigan foydasi ko‘payib, 
iqtisodiy jihatdan barqarorlikka erishmoqdalar (1-jadval).

1-jadval: Navoiy viloyati Karmana tumanidagi “Karmana Asl Don” MCHJ agroklasterining “Moliyaviy natijalar 
to‘g‘risida hisobot”i ma’lumotlari [24], o‘lchov birligi, mln. so‘m

Ko‘rsatkichlar nomi
2021-yil 2022-yil

Daromadlar
(foyda)

Xarajatlar
(zarar)

Daromadlar
(foyda)

Xarajatlar
(zarar)

Mahsulot (tovar, ish va xizmat) larni sotishdan sof tushum 407 521,3 x 697	600,1 x
Sotilgan mahsulot (tovar, ish va xizmat) larning tannarxi x 352	104,8 x 521	351,9
Mahsulot (tovar, ish va xizmat)lar sotishning yalpi foydasi 
(zarari) 55 416,50  176248,2

Davr xarajatlari, jami, shu jumladan: x 31	682,7 x 36	009,2
Sotish xarajatlari x 4	821,6 x 2 443,5
Ma’muriy xarajatlar x 3 204,1 x 1 102,2
Boshqa operatsion xarajatlar x 23 657 x 32 463,5
Asosiy faoliyatning boshqa daromadlari 207,6 x 45,2 x
Asosiy faoliyatning foydasi (zarari) 23	941,40  140	284,2
Moliyaviy faoliyat daromadlari, jami, shu jumladan: 7605,5 x 18	760,7 x
Valyuta kursi farqidan daromadlar 7605,5 x 15072,3 x
Moliyaviy faoliyatning boshqa daromadlari  x 3688,4 x
Moliyaviy faoliyat bo‘yicha xarajatlar, shu jumladan: x 39	361,8 x 102	085,1
Foizlar shaklidagi xarajatlar  27	883,6  95	521,5

Valyuta kursi farqidan zararlar x 11	478,2 x 6 563,6
Umumxo‘jalik faoliyatining foydasi (zarari)  3	942,2 41	887,5
Foyda solig‘ini to‘lagunga qadar foyda (zarar)  3	942,2 41	887,5
Foyda solig‘i x  x 6	283,1
Hisobot davrining sof foydasi (zarari)  3	942,2 35 604,4

Yuqoridagi 1-jadvaldan ko‘rinib turibdiki, Navoiy viloyati Karmana tumanidagi “Karmana Asl Don” MCHJda 
2021-yilda	3942,2	million	so‘m	zarar	ko‘rgan	bo‘lsa,	2022-yilda	mahsulot	 tannarxini	pasaytirish,	sifatini	yax-
shilash, tarkibiy bo‘linmalar o‘rtasidagi munosabatda hisob-kitoblarni to‘g‘ri yo‘lga qo‘yilishi va boshqa omillar 
hisobiga yilni 35604,4 million so‘m foyda bilan yakunlagan.

Bugungi kunda ishlab chiqarayotgan mahsulotlari turlariga qarab, paxta-to‘qimachilik, g‘allachilik, meva-
sab zavotchilik, baliqchilik, pillachilik va boshqa turdagi agroklasterlar faoliyat yuritmoqda. Ushbu klasterlarda 
yetishtirilayotgan mahsulot turlari va ularni tayyor mahsulot sifatida iste’molchilarga yetkazishi xususiyatlariga 
qarab bir qancha tarkibiy bo‘linmalardan tashkil topgan bo‘lib, buxgalteriya hisobida bular javobgarlik markaz-
lari hisoblanadi (1-rasm). 

1-rasm: Agroklasterlarning javobgarlik markazlari

Agroklasterlarni tarkibiy tuzilishidan ko‘rinib turibdiki, ular bir nechta tarkibi bo‘linmalar (javobgarlik markaz-
lari)dan tashkil topgan bo‘lib, agroklasterning faoliyati ana shu tarkibi bo‘linmalar faoliyati bilan bog‘liq. Javob-
garlik markazlari bo‘yicha xarajatlarni hisobga olishda, ular tomonidan boshqa javobgarlik markazidan ko‘rsa-
tilgan xizmat, berilgan xom ashyo yoki mahsulotni baholashda hamda o‘zi tomonidan boshqa javobgarlik 
markaziga ko‘rsatilgan xizmat, berilgan xomashyo yoki mahsulotni baholashda transfert bahoga ehtiyoj sezadi.

Agroklasterlar ichidagi javobgarlik markazlarining o‘zaro iqtisodiy munosabatlar (biri mahsulotini xom ashyo 
sifatida ikkinchisiga o‘tkazganda) jarayonida transfert baholarni belgilashning bir qancha usullari mavjud bo‘lib, 
ushbu usullardan maqbulini aniqlab olish va qo‘llash muhim o‘rin tutishi dolzarb hisoblanadi. Transfert bahoni 
belgilashni xalqaro amaliyotda ham, milliy amaliyotda ham bir qancha usullari mavjud bo‘lib, ulardan asosan 
to‘rt usuldan ko‘proq faydalanilishi iqtisodchi-olimlar A.X.Pardayev va Z.A.Pardayevalar tomonidan qayd etib 
o‘tilgan: “Baho belgilash usullari:

1. O‘zgaruvchan xarajatlar usuli

2. Yalpi foyda usuli

3. Sotish rentabelligi usuli”

4. Aktivlar rentabelligi usuli” [8]. 

Bu	 haqda	 professorlar	 B.A.Xasanov	 va	 A.A.Xashimovlar	 ham	 o‘z	 fikrlarini	 quyidagicha	 ifodalashgan:	
“Korxona ichki bo‘limlari o‘rtasida transfert baholarni shakllantirishda uni belgilash usullariga alohida e’tibor 
qaratish zarur. Transfert baholarni belgilashning quyidagi usullari mav jud: 

● bozor bahosi; 

● to‘liq tannarx plyus foyda (to‘liq tannarxdan %) 

● o‘zgaruvchan xarajatlar plyus foyda (o‘zgaruvchan xarajatlardan %) 

● tomonlar ning o‘zaro kelishuvi asosidagi shartnomaviy baho; 

● to‘liq yoki qisqartirilgan tannarx. 

Korxona boshqaruvchilari, bo‘linma-sotuvchilar va bo‘linma  xaridorlarning talablariga birdek javob 
beradigan yagona transfert baho mavjud emas. Amaliyotda korxonalarning bir qismi shartnomaviy bozor baho-
sidan transfert baho sifatida foydalanadi, boshqa bir qismi esa “to‘liq tannarx plyus foyda” usulidan foydalan-
ishni afzal ko‘radi” [9]. 

Olib borilgan tadqiqotlarimiz natijasida, Navoiy viloyati Karmana tumanidagi “Karmana Asl Don” MCHJ 
agroklasterida yuqorida qayd etib o‘tganimizdek, bir necha javobgarlik markazlari bo‘lib, ularda transfert 
bahoning “bozor bahosi”, “tomonlar ning o‘zaro kelishuvi asosidagi shartnomaviy baho” va  “tannarx plyus 
foyda” usullari qo‘llaniladi (2-jadval).

2-jadval: G‘allachilik klasterlarida transfert bahoni shakllantirishda qo‘llaniladigan usullar1.

Javobgarlik markazi (sotuvchi) Javobgarlik markazi (oluvchi) Transfert bahoni belgilash usuli

G‘alla (don) yetishtiruvchilar Don saqlash omborlari Bozor bahosi

Don saqlash omborlari Qayta ishlash sexi Tannarx plyus foyda

Qayta ishlash sexi Tayyor mahsulot ombori Tannarx plyus foyda

Tayyor mahsulot ombori Non va non mahsulotlari sexi Tannarx plyus foyda

Non va non mahsulotlari sexi Savdo nuqtalari

Yordamchi ishlab chiqarish

G‘alla (don) yetishtiruvchilar

Tannarx plyus foyda
Don saqlash omborlari

Qayta ishlash sexi

Tayyor mahsulot ombori

Non va non mahsulotlari sexi Tomonlar ning o‘zaro kelishuvi 
asosidagi shartnomaviy bahoSavdo nuqtalari

Agroklaster ta’minotchilari

G‘alla (don) yetishtiruvchilar

Bozor bahosi

Don saqlash omborlari

Qayta ishlash sexi

Tayyor mahsulot ombori

Non va non mahsulotlari sexi

Savdo nuqtalari

Agroklasterlarda transfert bahoni shakllantirishning “bozor bahosi” usulini qo‘llash ancha qulay bo‘lib, 
bunda transfert baho bozorda shakllangan bahoga tenglashtirib olinadi. Ushbu usulni kamchilik tomoni shundan 
iboratki, bozor bahosi talab va taklifdan kelib chiqib shakllanganligi tufayli mavsumiy xarakterning ta’sirida tez 
o‘zgaruvchan bo‘ladi.

1  Muallif tadqiqotlari asosida tuzilgan.

Transfert baho “tannarx plyus foyda” usuli, asosan, javobgarlik markazlari xarajatlar uchun javobgar 
bo‘lganda qo‘llaniladi. Biroq bu usul mablag‘larni tejash imkoniyatini pasaytiradi, ya’ni haqiqiy tannarx qancha 
yuqori bo‘lsa, sotuvchi javobgarlik markazi sotish bahosini shuncha baland belgilaydi. Shuning uchun ushbu 
usulda transfert bahoni belgilash vaqtida agroklaster tarkibiga kiruvchi javobgarlik markazlarini foyda yoki 
investitsiya markazlari sifatida emas, balki xarajatlar markazlari sifatida qarash lozim bo‘ladi. 

Agroklasterlarda transfert baho belgilashning “Tomonlar ning o‘zaro kelishuvi asosidagi shartnomaviy 
baho” usuli ham qo‘llaniladi. Bu, asosan, qishloq xo‘jaligi mahsulot yetishtiruvchilardan mahsulotlar (xom 
ashyo) sotib olinganda qo‘llaniladi. Bu usulni afzalligi, agroklasterlar xomashyo sifatida sotib oladigan mahsu-
lotlarning asosiy qismi klaster bilan shartnoma asosida faoliyat yuritayotgan fermer xo‘jaliklarida yetishtiriladi. 
Ular mahsulotini klasterga erkin shartnomaviy bahoda sotadilar.

Shunday qilib, agroklasterlarda transfert baho belgilash usullarini maqbulini aniqlash, ularda ishlab chiqa-
rish bo‘linmalari (javob markazlari)ning o‘zaro hisob-kitoblarida qo‘llash, har bir javobgarlik markazlari faoliyatini 
baholash orqali agroklasterlarda boshqaruv qarorlari samaradorligini oshirib, barqaror rivojlanishini ta’minlaydi.

X U L O S A  V A  T A K L I F L A R
Olib borilgan tadqiqotlar tahlili, agroklasterlarda baho siyosatini ishlab chiqilmaganligi, javobgarlik markaz-

larini bir-biri bilan iqtisodiy munosabatlarda foydalaniladigan transfert bahoni belgilash usullari aniq belgilab 
qo‘yilmaganligini ko‘rsatmoqda.

Agroklasterlar tarkibida ishlab chiqarish bo‘linmalari (javobgarlik markazlari) bir-biri bilan bog‘liqligi, birining 
barqaror faoliyati ikkinchisining faoliyatiga ijobiy ta’sir ko‘rsatishini hisobga olgan holda tranfert bahoni belgi-
lashda	“tannarx	plyus	foyda”	usulini	qo‘llash	maqsadga	muvofiq	bo‘ladi.	Albatta,	bunda	javobgarlik	markazla-
rini foyda yoki investitsiya markazlari sifatida emas, balki xarajatlar markazlari sifatida qarab, tannarx ustidan 
nazorat olib borilishi lozim.

Agroklasterlarda ichki sotish jarayonida transfert baholarni belgilash usullarini takomillashtirish bo‘yicha 
olib borgan tadqiqotlarimiz natijasida quyidagilarni taklif qilamiz:

● agroklasterlarda baho siyosatini ishlab chiqish va ichki sotish jarayonida, bir javobgarlik markazidan 
ikkinchi javobgarlik markaziga mahsulotlar o‘tkazilganda yoki ish va xizmatlar ko‘rsatilganda transfert 
bahoni belgilashda qo‘llaniladigan usulni aniq belgilab olish;

● agroklasterlar transfert baho belgilashda “tannarx plyus foyda” usulini qo‘llash, bunda javobgarlik 
markazlarini xarajatlar markazlari sifatida qarab, tannarx ustidan nazorat olib borilishini;

● har bir javobgarlik markazlari faoliyatini o‘rnatilgan transfert baholardan foydalanib, moliyaviy natijala-
rini aniqlash orqali baholash tizimini yo‘lga qo‘yish.

Takliflarimizni	 amaliyotda	 qo‘llanilishi	 respublikada	 xo‘jalik	 yuritishni	 yangi	 shakli	 hisoblangan	 agroklas-
terlarda boshqaruv hisobini rivojlantirishga hissa qo‘shib, ishlab chiqarish bo‘linmalari (javobgarlik markazlari) 
faoliyatini baholash va nazorat qilish bo‘yicha boshqaruv qarorlarining samaradorligini oshiradi.

